
1.- XALBADORREN HERIOTZA (XABIER LETE) 

 
 

Adiskide bat bazen  

orotan bihotz-bera 

poesiaren hegoek 

sentimenduzko bertsoek 

antzaldatzen zutena. 

 
 
Plazetako kantari  

bakardadez josia  

hitzen lihoa iruten  

bere barnean irauten  

oinazez ikasia... 

ikasia 

 

 

 

 

 

 

 

Nun hago, zer larretan 

Urepeleko artzaina 

mendi hegaletan gora 

oroitzapen den gerora 

ihesetan joan hintzana 

 

bis 

Hesia urraturik 

libratu huen kanta 

lotura guztietatik 

gorputzaren mugetatik 

aske senditu nahirik 

Azken hatsa huela 

bertsorik sakonena 

inoiz esan ezin diren 

estalitako egien 

oihurik bortitzena… 

bortitzena 

 

Nun hago … 



4 
 

2.- EUSKAL HERRIAN EUSKARAZ (OSKORRI) 

 

Euskal Herrian euskaraz  

nahi dugu hitz eta jolas  

lan eta bizi euskaraz eta  

hortara goaz, 

bada garaia noizbait dezagun  

guda hori gal edo irabaz.  

Zabal bideak eta aireak 

gure hizkuntzak har dezan arnas,  

bada garaia noizbait dezagun 

guda hori gal edo irabaz. 

 
 

Euskal Herrian euskara  

hitz egiterik ez bada 

bota dezagun demokrazia  

zerri askara 

geure arima hiltzen uzteko  

bezain odolgalduak ez gara.  

Hizkuntza gabe esaidazue  

nola irtengo naizen plazara,  

geure arima hiltzen uzteko  

bezain odolgalduak ez gara. 

Euskal Herri euskalduna  

irabazteko eguna  

pazientzia erre aurretik  

behar duguna. 

Ez al dakizu euskara dela  

euskaldun egiten gaituena?  

Zer Euskal Herri litzake bere  

hizkuntza ere galtzen duena.  

Ez al dakizu euskara dela 

euskaldun egiten gaituena? 

3.- HABANERA (XABIER LETE) 

Ezpainek gordetzen dute 

ezpain bustien gustoa  

desiozko hotzikarak  

etsipenaren tamalez,  

gaua zelatan dakusat  

kontzientzia bilutsik  

badoaz ordu geldiak  

gogorapenen hegalez. 

 

2 

 Osaba komertzianterik  

ez nuen izan Habanan, 

pianorik ez zegoen 

bizi nintzen etxe hartan,  

neskatxen puntila finak  

udako arratsaldetan,  

errosario santua 

neguko gela hotzean. 
 

1  

Berriro itzuliko balitz  

iragan denbora arrotza  

berdin kontsumi nezake  

bainila gozo artean,  

itsaso urrun batetan 

irudimena galdurik 

udaberriko euritan 

larrosak pizten ikusiz. 

Jaio ginen, bizi gera 

ez dugu ezer eskatzen  

itsasontzia astiro 

kaiatik ari da urruntzen.  

Antillak zintzilik daude  

argazkien paretetan  

karta bat idatziko dut 

norbaitek erantzun dezan. 

5 

Tabako, ron ta kanelaz 

girotutako arratsetan  

algarak entzuten ziren  

Habanako putetxetan,  

abanikodun mulatak 

gauari haize egiten  

musiken aide nagiek  

odola erretzen zuten. 

  

6 

Jaio ginen, bizi gera 

ez dugu ezer eskatzen 

itsasontzia astiro 

kaiatik ari da urruntzen.  

Antillak zintzilik daude  

argazkien paretetan 

karta bat idatziko dut 

norbaitek erantzun dezan. 

4.- BAGARE (GONTZAL MENDIBIL)  

Araban bagare  

Gipuzkun bagera  

Xiberun bagire 

ta Bizkaian bagara 
 
baita ere, Lapurdi ta Nafarran. 
 
 

Guztiok gara euskaldun 

guztiok anaiak gara 

nahiz eta hitz ezberdinez  

bat bera dugu hizkera. 

 
Araban bagare  

Gipuzkun bagera  

Xiberun bagire 

ta Bizkaian bagara 
 
Baita ere, Lapurdi ta Nafarran. 

 

Herri bat dugu osatzen  

eta gure zabarkeriz  

ez daigun utzi hondatzen. 

 

Bagare, bagera 

bagire, bagara 

Euskadi askatzeko 

oraintxe dugu aukera. 

bis 

bis 

bis 

bis 

5.- NIREKIN (GOZATEGI) 
 
 
Emoixtaxux muxutxuek maitie 

hartuixu guruxun guztixe 

eroaixu bixotz tristie 

zure bixotzarekin. 
 
 
 
Emostazu porrutxue sorgine 

ahetetxu baten berdine 

begitxu gorrixen samine 

sendatuixu nirekin. 
 
 

Oinak hotz gabien,  

berbak irratixen  

bero pixka bat gure neuke 

berbaixu bajutxu,  

eskue helduixu  

ez utzi laztanik eiteke. 

 
 
Gero esnatzien  

lagaixu etzien  

zure marrubi usaintxue 

ta ez eixu pentsa  

ez dela erreza  

gauza politxek pentsatzie. 

 

Emoixtaxux muxutxuek maitie 

hartuixu guruxun guztixe 

eroaixu bixotz tristie 

zure bixotzarekin. 
 

Emostazu porrutxue sorgine 

ahetetxu baten berdine 

begitxu gorrixen samine 

sendatuixu nirekin. 

6.- ILARGIA (KEN ZAZPI)                

 

Esaiozu euriari berriz, ez jauzteko 

esan bakardadeari gaur ez etortzeko (nanana…) 

 

Eusten nauen soka zara ta itotzen nauena 

ametsak sortu zizkidana galtzen dituena (nanana…) 

 

Zuretzat ilargia lapurtuko nuke gauero 

eta zu itsu zaude bere argia ikusteko 

irrifarrez gero minez eragin didazu negarra 

nire sua itzali da, ez zara gaueko izar bakarra, ez zara! 

(nanana…) 

 

Esan sentitzen dudana ez dela egia 

une baten sinisteko ez garen guztia (nanana…) 

 

Zuretzat ilargia lapurtuko nuke gauero 

eta zu itsu zaude bere argia ikusteko 

irrifarrez gero minez eragin didazu negarra 

nire sua itzali da, ez zara gaueko izar bakarra, ez zara! 

(nanana…) 

7.- OI AMA ESKUAL HERRI (BENITO LERTXUNDI) 

 

Anai etxen da ezküntü 

bükatü niz oain joaitera 

ene opilaren egitera 

Pariserat banüazü. 

 

Oi ama Eskual Herri goxua 

zutandik urrun triste banüa      bis 

adios gaixo etxen dena 

adios Xiberua.  

 

Pariseko bizitzia 

lan kostüzüriaz  bagiazü 

bena berantzen zütadazü 

zure berriz ikustia. 

 

Oi ama Eskual Herri goxua 

zutandik urrun triste banüa  bis 

adios gaixo etxen dena 

adios Xiberua.  

